ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

<<___>> ___________2010 թվականի  N____-Ա

ՀԱՅԱՍՏԱՆՅԱՅՑ ԱՌԱՔԵԼԱԿԱՆ ՍՈՒՐԲ ԵԿԵՂԵՑՈՒՆ ՀՈՂԱՄԱՍ ՀԱՆՁՆԵԼՈՒ ՄԱՍԻՆ

Ղեկավարվելով Հայաստանի Հանրապետության քաղաքացիական օրենսգրքի 205-րդ և Հայաստանի Հանրապետության հողային օրենսգրքի 46-47 և 75-րդ հոդվածներով` Հայաստանի Հանրապետության Կառավարությունը որոշում է.

1. Հայաստանի Հանրապետության Արագածոտնի մարզի Աշտարակ քաղա​քային համայնքի տարածքում գտնվող պատմության և մշակույթի հուշարձան <<Կարմրավոր>> եկեղեցու (այսուհետ` Հուշարձան) սպա​սարկ​ման համար անհրաժեշտ պետական սեփականություն հանդիսացող, հատուկ պահպանվող տա​րածքների հողերից 1019 մ2 մակերեսով հողամասը (այսուհետ` Հողամաս) (ծածկագիր` 182-035) անհատույց, անժամկետ օգտագործման իրավունքով փոխանցել Հա​յաստանյայց Առաքելական Սուրբ եկեղեցուն:

2. Հայաստանի Հանրապետության Արագածոտնի մարզպետին` 
         1) Հայաստանի Հան​րապետության մշակույթի նախարարի հետ համատեղ    մեկամսյա ժամկետում ապահովել Հողամասի սահմանների ճշտումը. 

2) Հայաստանի Հան​րապետության մշակույթի նախարարության հայտը ստանալուց հետո մեկամսյա ժամկետում ապահովել Աշտարակի քաղաքապետարանի և Հայաստան​յայց Առաքելական Սուրբ եկեղեցու միջև սահմանված կարգով Հողամասի անհատույց, անժամկետ  օգտա​գործման մասին պայմանագրի կնքումը: 
3. Հայաստանի Հանրապետության մշակույթի նախարարին`  սույն որոշման     2-րդ կետի 1-ին ենթակետի կատարումն ապահովելուց հետո Հայաստանի Հանրապետության Արագածոտնի մարզպետին ներկայացնել Հողամասը Հայաստանյայց Առաքելական Սուրբ եկեղեցուն օգտագործման տրամադրման վերաբերյալ հայտը:
4. ՀՀ Կառա​վարու​թյանն առընթեր պետական գույքի կառավարման վարչության պետին և ՀՀ Կառա​վարու​թյանն առընթեր անշարժ գույքի կադաստրի պետական կոմիտեի նախագահին` սույն որոշման 2-րդ կետի 1-ին ենթակետում նշված աշխատանքների ավարտից հետո` մե​​կամսյա ժամկե​տում սահման​ված կարգով ապահովել սույն որոշման 1-ին կետում նշված հողամասի նկատմամբ  Հա​​յաս​տանի Հանրապե​տության սեփականության իրավունքի պետական գրանցումը:

5. Սույն որոշման 2-րդ կետի 2-րդ ենթակետում նշված  պայմանագրի կնքման և պայմանագրից ծագող գույքային իրավունքների պետական գրանցման հետ կապված ծախսերը, ինչպես նաև 4-րդ կետում նշված աշխատանքներն իրականացնել Հայաստանի Հանրապետության` 2010 թվականի պետական բյուջեով նախատեսված Հայաստանի Հանրապետության կա​ռա​վարության պահուստային ֆոնդի հաշվին:

ՀՀ մշակույթի նախարար Հասմիկ Պողոսյան






